
Ang tagapagpunyagi para sa balo at maralita ay
gaya ng nakikibaka sa landas ni Allah o nagdarasal
sa gabi na nag-aayuno sa maghapon."}

Ayon kay Abu Hurayrah (malugod si Allah sa kanya): {Nagsabi ang Propeta (basbasan
siya ni Allah at pangalagaan): "Ang tagapagpunyagi para sa balo at maralita ay gaya ng
nakikibaka sa landas ni Allah o nagdarasal sa gabi na nag-aayuno sa maghapon."}
[Tumpak] [Nagkasang-ayon sa katumpakan nito]

Nagpapabatid ang Propeta (basbasan siya ni Allah at pangalagaan) na ang nagtataguyod sa
mga kapakanan ng babaing namatayan ng asawa nito, na walang isang nagtataguyod sa
mga pumapatungkol dito, at ng dukhang nangangailangan, at gumugugol sa kanila habang
umaasa sa pabuya sa ganang kay Allah, siya sa pabuya ay gaya ng nakikibaka sa landas ni
Allah o gaya ng nagdarasal ng salah na tahajjud na hindi napapagod, na nag-aayuno pa na
hindi tumitigil-ayuno.

